IRITZIAREN LEIHOA

SERAFIN BAROJA idazlea 1912an hil zen, Beran. Aur-
ten mendeurrena. Julio Caro Baroja bilobak honela
idatzi zuen: “Mi abuelo pasd por la vida como un pdjaro,
riendo, cantando y haciendo cosas raras”. Pin, pin, txoria
herri abestiaren txori txorrotxalariaren antzekoa.

Arrarorik zer egin zuen, bada, Serafinek? Ez abe-
rastu izana daiteke nagusia. Meatzetako ingeniaria
izanik, lanbide horren urrezko garaietan (milaka ama-
rru prestatu ziren meatzeak Estatutik konpainia pri-
batuetara pasa zitezen eta ustiaketetan gehiago), ez
zituen inoiz ere bere postuak erabili sakela betetzeko.
Pio seme famatuak horrela dio berarengatik: “Nunca
tuvo sentido prdctico; creia que eso de ganar dinero era una
broma que no valia la pena”.

Aldiz, euskarazko aldizkariak argitara emateko
joera handia izan zuen. Eta bertan berak apaildutako
kanpotar idazle handien euskal itzulpenak argitara
eman. Madrilen bizi zelarik ere, Bai, jauna, bai izene-
koa argitaratu zuen ziudadean. Eginkizun hauek guz-
tiak porrot ekonomiko bihurtu ziren noski.

Mundu zabalari beldurrik ez zion. Gaztetan
Madrila joan zen ikastera eta etengabe ibili zen
Espainian barrena, lanbideak horretaratuta. Ez
zitzaion, haatik, inoiz biolontxeloa eramatea ahaztu.
Hura hartuta urtero itzultzen zen Donostiara abuz-
tuko Ama Birjinaren bezperan Santa Mariako elizki-
zunetan jotzera. Apaizak eta erlijio kontuak gogoko
ez bazituen ere.

Jose Ignazio Ansorena

TXISTULARIA 4

DANI BLANCO

Pin pin Serafin

Karlistak ere begi okerretik ikusten zituen:
Hortra sei bertso Katlos

zazpigarrenari,

erderaz Nifio Terso

deitzen danari (...)

pailazo ergel hori.

Bz zaigu kirten txarra

guri erori!

Baina hirugarren Karlistadaren kronika zehatz
ederrak idatzi zituen marrazki deigarriez lagundurik,
Madrilgo E/ Tienmpo egunkarian.

Euskarazko txisteak idazteko zaletasuna ere izan
zuen: “Ama bat eta alaba bat ari ziran bazkaritan.
Honek alferrik galtzen zituen ogi puska makina bat.

— Jantzaizkitzu ogi horiek —esan zion amak—. Bihar
edo etzi bilatu zindezke pobre, eta ez dituzu orduan
aurkituko orain uzten dituzun ogi puzka horiek.

— Ama —dio neskak— nik uste det gaizkiago aurki-
tuko ditutala jaten baditut”.

Bizi zen artean atsegin eta aldarte oneko. Pio Caro
Baroja biloba hizketan: “(...) parece que era un homtbre tan
risueio, afable y bondadoso, que se le podia escuchar nna larga
tirada en vascuence sin entender nada, y sin expe-
rimentar sensaciones molestas”.

Ehun urte hil zela, baina Serafin hur- ‘5%
bileko adiskide sentitzen dut. Pin, pin, f
txotia. =

Eguraldiaren mapa

DANI BLANCO

EGURALDIAREN MAPA hizpide bilakatu zen
Lopezen Jaurlaritzaren eskutik: ETBn
ikustera ohituak ginen eguraldiaren mapa
moldatzea erabaki zuen gobernu sozialis-
tak, (euskal) klimatologiari buruzko kon-
tuak parametro demokratiko-unibertsaleta-

Edu ra ekarrita. Oraingo botere aldaketa dela
Zelaieta medio, dagoeneko entzuna dugu eguraldia-

ren maparekiko kezka zenbaitzuen artean:
+ EAJk lehengoratuko ahal du telebista
IDAZLEA publikoko eguraldiaren mapa.

Euskalmetek ohiko iragarpena eman
berri du zortzietako albistegian: ““Termo-
metroak 10 gradu azpitik errendituko dira
cta barnealdean ez dira 6-7 gradutik gora

joango”. Informazioaren hurrenkerak ez
ezik, (kostaldearen) elipsiak ere salatzen du
nondik ematen den eguraldiaren iragarpe-
na. Beraz, “eta barnealdean” zioen horre-
tan, “eta periferian” esatea ere bazuen.
Hguraldiaren ageriko mapa ikuskizun
dagoen honetan, (EAEko) euskaldun
askoren ezkutuko mapak aldagaitz iraun-
go duelakoan nago. Jaurlaritzan PSOE
nahiz EAJ egon, irrati-telebistako audien-
tzia gehien biltzen duen Bilbo-
Donostia ardatz zabalak nagu- [El4#3
si segituko bide du. Bai eta )
eguraldiaren inguruko kontue-
tan ere. M

b

